ԱՄՓՈՓ ՏԵՂԵԿԱՆՔ 
ՆԱԽՆԱԿԱՆ ՄԱՍՆԱԳԻՏԱԿԱՆ (ԱՐՀԵՍՏԱԳՈՐԾԱԿԱՆ) ԵՎ ՄԻՋԻՆ ՄԱՍՆԱԳԻՏԱԿԱՆ ԿՐԹԱԿԱՆ ԾՐԱԳՐԵՐ ԻՐԱԿԱՆԱՑՆՈՂ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐՈՒՄ 2019 ԹՎԱԿԱՆԻ 1-ԻՆ ԵՌԱՄՍՅԱԿՈՒՄ ԻՐԱԿԱՆԱՑՎԱԾ ՍՏՈՒԳՈՒՄՆԵՐԻ ԱՐԴՅՈՒՆՔՆԵՐԻ ՄԱՍԻՆ
Ղեկավարվելով Հայաստանի Հանրապետությունում ստուգումների կազմակերպման և անցկացման մասին ՀՀ օրենքով, ՀՀ վարչապետի՝ 11.06.2018թ. N 729-Լ որոշմամբ հաստատված՝ ՀՀ կրթության տեսչական մարմնի (այսուհետ՝ ԿՏՄ) կանոնադրության 10-րդ կետի 1-ին և 18-րդ կետի 7-րդ ենթակետերով, հիմք ընդունելով ՀՀ կառավարության 2018թ. հոկտեմբերի 4-ի N1139-Ն որոշմամբ հաստատված 3-րդ հավելվածի NN 01, 02, 03, 08 ստուգաթերթերը և ԿՏՄ 2019թ. ստուգումների ժամանակացույցը՝ ի կատարումն ԿՏՄ ղեկավարի համապատասխան հրամանների 8 նախնական  (արհեստագործական) և միջին մասնագիտական կրթական ծրագրեր իրականացնող ուսումնական հաստատություններում (այսուհետ՝ հաստատություն)  իրականացվել են ստուգումներ՝ կառավարման և կրթական գործընթացի արդյունավետության բարձրացմանը նպաստելու, հաստատությունների կրթական գործունեության ռիսկայնությունը վերլուծելու, տվյալների բազա ձևավորելու նպատակով:
Ստուգումներ իրականացվել են 3 նախնական  (արհեստագործական) և 5 միջին մասնագիտական կրթական ծրագրեր իրականացնող հաստատություններում:
ՀՀ ԿԳՆ «Գյումրու N 3 արհեստագործական պետական ուսումնարան», ՀՀ ԿԳՆ «Ալավերդու պետական քոլեջ», ՀՀ ԿԳՆ «Կապանի պետական բժշկական քոլեջ»   ՊՈԱԿ-ների ստուգման արդյունքներն ամփոփման փուլում են:
Ստուգմամբ ընդգրկվող ժամանակաշրջան է ընդունվել 2016թ. սեպտեմբերի 1-ից (ընդունելության գործընթացի համար՝ 2016թ. հունիսի 1-ից) մինչև ստուգումն սկսելու օրը:
Ստուգման արդյունքներն ամփոփված 5 հաստատություններում հայտնաբերվել են կրթության ոլորտը կարգավորող ՀՀ օրենսդրության պահանջների խախտումներ, որոնց վերաբերյալ կազմվել է 5 ակտ: 


Համաձայն «Հայաստանի Հանրապետությունում ստուգումների կազմակերպման և անցկացման մասին» ՀՀ օրենքի 6-րդ հոդվածի 1-ին մասի պահանջների՝ հաստատությունների տնօրեններին և լիազոր մարմնին՝ ՀՀ կրթության և գիտության նախարարությանը, տրամադրվել են ակտի մեկական օրինակներ:
Խախտումների հետևանքները վերացնելու նպատակով բոլոր 5 ստուգված հաստատությունների տնօրեններին (ՀՀ ԿԳՆ «Երևանի Ռ. Մելիքյանի անվան պետական երաժշտական քոլեջ» ՊՈԱԿ-ի տնօրենի պարտականությունները կատարողին)  և 3 հաստատությունների կոլեգիալ կառավարման մարմինների (այսուհետ` Խորհուրդ) նախագահներին (ՀՀ ԿԳՆ Երևանի զարդակիրառական արվեստի արհեստագործական պետական ուսումնարան, «Երևանի զբոսաշրջության, սպասարկման և սննդի արդյունաբերության հայ-հունական պետական քոլեջ», ՀՀ ԿԳՆ «Երևանի պետական հումանիտար-տեխնիկական  քոլեջ» ՊՈԱԿ-ներ) տրվել են հանձնարարականներ՝ համաձայն ՀՀ ԿՏՄ-ի ղեկավարի կարգադրագրերի: 
ՀՀ ԿԳՆ Էջմիածնի արհեստագործական պետական ուսումնարան ՊՈԱԿ-ի Խորհրդի նախագահին ներկայացվել է գրություն համապատասխան առաջարկությունով:
Ինչ վերաբերում է ՀՀ ԿԳՆ «Երևանի Ռ. Մելիքյանի անվան պետական երաժշտական քոլեջ» ՊՈԱԿ-ի Խորհրդի գործունեությանը, ապա  հաշվի առնելով այն, որ հաստատության ուսանողական և մանկավարժական խորհուրդներից ներկայացուցիչներ առաջադրելու գործընթացը, ինչպես նաև նախագահի ընտրությունն իրականացվել են ՀՀ օրենսդրության պահանջների խախտումներով, ԿՏՄ ղեկավարի գրությամբ ՀՀ կրթության և գիտության նախարարին առաջարկվել է վերանայել Խորհրդի կազմը, քանի որ հաստատության տնօրենի թափուր պաշտոնի համար հայտարարված է մրցույթ: 

Հաստատություններում իրականացված ստուգումների արդյունքում վեր են հանվել խնդիրներ, որոնք ՆՄՄԿ համակարգը կարգավորող իրավական ակտերը հստակ չեն սահմանում: Վեր հանված խնդիրները ներկայացվել են ՀՀ կրթության և գիտության նախարարին առաջարկով՝ հանձնարարել համապատասխան ստորաբաժանումներին այն քննարկելու և արդյունքների մասին ԿՏՄ ներկայացնելու վերաբերյալ: Այսպես
1. ՀՀ օրենսդրությամբ արտոնություն ունեցող դիմորդները, մինչև ՀՀ ԿԳ նախարարի համապատասխան հրամանը (փաստաթղթերի ուսումնասիրման գործընթաց, երբեմն մինչև հոկտեմբեր), քոլեջում հրամանագրվում են անվճար կամ վճարովի համակարգում: Նույն մասնագիտությամբ դիմած դիմորդներ դուրս են մնում մրցույթից, քանի որ արտոնություն ունեցող դիմորդներն արդեն հրամանագրված են լինում համապատասխան մասնագիտության համար հատկացված պլանային տեղերում:
2. Օտարերկրացիների համար սահմանված կարգով քոլեջ դիմող քաղաքացիների պարագայում, լինում են դեպքեր, երբ ՀՀ ԿԳ նախարարությունից տվյալ դիմորդների վերաբերյալ փաստաթղթերն ուղարկվում են հաստատություն՝ որպես ուսանող հրամանագրելու, և խախտվում է տվյալ մասնագիտության լիցենզիայով նախատեսված սահմանային տեղերի թիվը:
3. Գրադարանավարին՝ որպես մանկավարժական աշխատողի ներկայացվող պահանջները հստակ չեն, պարզ չէ, թե ով կարող է լինել գրադարանավար: Հանրակրթության ոլորտում գրադարանավարը համարվում է մանկավարժական աշխատող, և նրան ներկայացվող պահանջները հստակ են, ավելին՝ պահանջվող պայմաններից մեկը գրադարանային գործունեության ստաժն է:
Ըստ ստուգաթերթերի ամփոփ տվյալների հաստատությունների կրթական գործունեության ռիսկերն ունեն հետևյալ պատկերը (տես` աղյուսակ 1-ը):

աղյուսակ 1
	հ/հ
	Հաստատության կրթական գործունեության ռիսկն ըստ ստուգաթերթերի (միավոր)
	Հաստատության անվանումը

	1.
	8,5
	ՀՀ ԿԳՆ «Երևանի զբոսաշրջության, սպասարկման և սննդի արդյունաբերության հայ-հունական պետական քոլեջ» ՊՈԱԿ

	2.
	10,4
	ՀՀ ԿԳՆ Երևանի զարդակիրառական արվեստի արհեստագործական պետական ուսումնարան ՊՈԱԿ

	3.
	13,4
	ՀՀ ԿԳՆ Էջմիածնի արհեստագործական պետական ուսումնարան ՊՈԱԿ

	4.
	15,9
	ՀՀ ԿԳՆ «Երևանի Ռ. Մելիքյանի անվան պետական երաժշտական քոլեջ» ՊՈԱԿ


	5.
	25,2
	ՀՀ ԿԳՆ «Երևանի պետական հումանիտար-տեխնիկական  քոլեջ» ՊՈԱԿ


Հաստատությունների ստուգման արդյունքում արձանագրվել են հետևյալ նույնաբնույթ խախտումները.   
1. Խորհուրդը պատշաճ չի իրականացրել կրթության բնագավառը կարգավորող ՀՀ օրենսդրությամբ իրեն վերապահված լիազորությունները, մասնավորապես. տնօրենի գործունեության նկատմամբ ընթացիկ վերահսկողությունը և (կամ) չունի աշխատակարգ և (կամ) նիստերը գումարվել են սահմանված ժամկետների խախտումներով և այլն (բոլոր 5 հաստատությունները):
2. Խորհրդի ուսանողական և (կամ) մանկավարժական կազմից անդամների լիազորությունների դադարեցումը և խորհրդի թափուր տեղի համալրումը իրականացվել է սահմանված կարգի խախտումներով (4 հաստատություն). 
· ՀՀ ԿԳՆ «Երևանի Ռ. Մելիքյանի անվան պետական երաժշտական քոլեջ» ՊՈԱԿ,
· ՀՀ ԿԳՆ Էջմիածնի արհեստագործական պետական ուսումնարան ՊՈԱԿ,
· ՀՀ ԿԳՆ Երևանի զարդակիրառական արվեստի արհեստագործական պետական ուսումնարան ՊՈԱԿ,
· ՀՀ ԿԳՆ «Երևանի պետական հումանիտար-տեխնիկական  քոլեջ» ՊՈԱԿ
3. Հաստատության տնօրենը նույնպես պատշաճ չի իրականացրել կրթության բնագավառը կարգավորող ՀՀ օրեննսդրությամբ իրեն վերապահված լիազորությունները, մասնավորապես. կադրերի ընտրությունը, ուսանողների ընդունելության, տեղափոխման, վերականգնման գործընթացները, Խորհրդի քննարկմանը և (կամ) հաստատմանը չի ներկայացրել հաստատության ներքին գնահատման արդյունքների վերաբերյալ տեղեկանքը, ուսումնական պլանները, առարկայական ծրագրերի նախագծերը, պետական ամփոփիչ ատեստավորման հանձնաժողովների նախագահների թեկնածությունները և այլն. 
· Կադրերի ընտրություն (3 հաստատություն` 12 անձ).
· ՀՀ ԿԳՆ Էջմիածնի արհեստագործական պետական ուսումնարան ՊՈԱԿ (4),
· ՀՀ ԿԳՆ «Երևանի զբոսաշրջության, սպասարկման և սննդի արդյունաբերության հայ-հունական պետական քոլեջ» ՊՈԱԿ (2),
·       ՀՀ ԿԳՆ «Երևանի պետական հումանիտար-տեխնիկական  քոլեջ» ՊՈԱԿ (6)
· Ուսանողների ընդունելության գործընթացի խախտումներ. ընդունող հանձնաժողովի գործունեությունը և (կամ), դիմորդների փաստաթղթերի ընդունումը և (կամ) անվճար և վճարովի ուսուցման տեղերում մրցույները և (կամ) դիմորդի, որպես ուսանող հրամանագրումը և (կամ) դիմորդի անձնական գործում պատճենի, այնուհետև բնօրինակի առկայության ապահովումը իրականացվել են սահմանված պահանջների խախտումներով (բոլոր 5  հաստատությունները):
· Ուսանողական իրավունքի վերականգնման գործընթացի խախտումներ. Չի կազմվել ակադեմիական տարբերությունների ցանկ և (կամ)  հրամանագրումն իրականացվել է առանց ժամանակավոր հրամանագրման և (կամ) չի կնքվել նոր պայմանագիր և (կամ) ուսումնական կիսամյակի ավարտին Լիազորված մարմին չի ներկայացվել ուսանողի ուսանողական իրավունքի վերականգնման վերաբերյալ հաշվետվություն  (4 հաստատություն).
· . ՀՀ ԿԳՆ Էջմիածնի արհեստագործական պետական ուսումնարան ՊՈԱԿ,
· ՀՀ ԿԳՆ «Երևանի Ռ. Մելիքյանի անվան պետական երաժշտական քոլեջ» ՊՈԱԿ,
· ՀՀ ԿԳՆ Երևանի զարդակիրառական արվեստի արհեստագործական պետական ուսումնարան ՊՈԱԿ,
·  ՀՀ ԿԳՆ «Երևանի պետական հումանիտար-տեխնիկական  քոլեջ» ՊՈԱԿ
· Ուսանողի տեղափոխման գործընթացի խախտումներ. չի պահպանվել տվյալ տարվա համար սահմանված ընդունելության տեղերի ընդհանուր թիվը և (կամ) երկու ուսումնական հաստատությունների տնօրենների համաձայնեցման գործընթացը չի իրականացվեկ սահմանված պահանջներով և (կամ)  ուսումնական տարվա ավարտին Լիազոր մարմին չի ներկայացվել ուսանողի տեղափոխման վերաբերյալ հաշվետվություն (2 հաստատություն).
· ՀՀ ԿԳՆ «Երևանի Ռ. Մելիքյանի անվան պետական երաժշտական քոլեջ» ՊՈԱԿ,
· ՀՀ ԿԳՆ «Երևանի պետական հումանիտար-տեխնիկական  քոլեջ» ՊՈԱԿ
· Ուսումնական խմբերում ընդգրկված են 25-ից ավել ուսանողներ (2 հաստատություն).

· ՀՀ ԿԳՆ «Երևանի զբոսաշրջության, սպասարկման և սննդի արդյունաբերության հայ-հունական պետական քոլեջ» ՊՈԱԿ,
·  ՀՀ ԿԳՆ «Երևանի պետական հումանիտար-տեխնիկական  քոլեջ» ՊՈԱԿ:
Հաստատություններում արձանագրված խախտումներն ըստ կրթական գործունեության ռիսկերի աճման ներկայացված են աղյուսակ 2-ում:

աղյուսակ 2

	հ/հ
	Կշիռը
	Հաստատության  անվանումը
	Խախտման բնույթը

	1.
	8,5
	ՀՀ ԿԳՆ «Երևանի զբոսաշրջության, սպասարկման և սննդի արդյունաբերության հայ-հունական պետական քոլեջ» ՊՈԱԿ
	1. Խորհրդի նիստերը գումարվել են քոլեջի կանոնադրությամբ նախատեսված ժամկետների խախտումներով: 
2. Խորհուրդը չունի աշխատակարգ:
3. Հաստատությունում դասավանդող մասնագետներից երկուսը չունեն համապատասխան մասնագիտական որակավորում. 

•
Տնօրենի 31.08.2017թ. N 69 հրամանով՝ որպես «Տնտեսագիտության հիմունքներ» և «Մենեջմենտ» առարկաների դասախոս ընդունված անձը չունի համապատասխան մասնագիտական կրթություն. ավարտել է Գյուտարարների և ռացիոնալիզատորների հայկական ռեսպուբլիկական ընկերության «Գյուտարարության և ռացիոնալիզացիայի տնտեսագիտություն» ֆակուլտետը՝ երկու տարի ուսման տևողությամբ՝ ստանալով «տնտեսագետ-արտոնագրային մասնագետի» որակավորում: 

•
Տնօրենի 31.08.2018թ. N86/1 հրամանով՝ որպես «Ճանապարհային անվտանգ երթևեկություն» առարկայի ժամանակավոր ընդունված դասախոսը (համաձայնագրերով ժամկետը պարբերաբար երկարաձգվել է մինչև 2019թ. Հուլիսի 1-ը)  չունի համապատասխան մասնագիտական կրթություն. ավարտել է Հայաստանի ազգային պոլիտեխնիկական համալսարանը «Կիսահաղորդիչների ֆիզիկա և միկրոէլեկտրոնիկա» մասնագիտությամբ՝ ստանալով «Կիսահաղորդիչների ֆիզիկայի և միկրոէլեկտրոնիկայի» բակալավրի աստիճան: 

4. ՀՀ ԿԳ նախարարի 12.07.2017թ. N 769-Ա/2 հրամանով հաստատության «Հանրային սննդամթերքի տեխնոլոգիա» մասնագիտության միջնակարգ կրթության հիմքով ընդունելության համար հատկացվել է 58 վճարովի տեղ: 29.08.2017թ. թափուր տեղերի առկայությամբ 2 դիմորդներից վերցվել են դիմումները, սակայն հրամանագրվել են տնօրենի 15.09.2017թ. N 93 հրամանով: 

1.5
 Տնօրենի 31.08.2016թ. N 140, 31.08.2017թ. N 143 և 30.08.2018թ N 144 հրամաններով ձևավորվել են ուսումնական խմբերը՝ խմբերում ընդգրկելով 25-ից ավելի ուսանողներ:

	2,
	10,4
	ՀՀ ԿԳՆ Երևանի զարդակիրառական արվեստի արհեստագործական պետական ուսումնարան ՊՈԱԿ
	1. Հաստատության ուսանողական խորհուրդը սահմանված կարգի պահանջներին համապատասխան չի առաջարկել Խորհրդի անդամության թեկնածուներ։ Թեկնածուները առաջարկվել են տնօրենի կողմից։
2. Խորհրդի 1 անդամի լիազորությունների դադարեցումը (ուսանողական կազմից) և համալրումն իրականացվել է սահմանված կարգի խախտումով:  
3. Տնօրենը առարկայական ծրագրերի նախագծերը խորհրդի քննարկմանը չի ներկայացրել:

4. 2017թ. և 2018թ. տնօրենը Խորհրդի քննարկմանը չի ներկայացրել պետական ամփոփիչ ատեստավորման հանձնաժողովների նախագահների թեկնածությունները։

5. Խորհուրդը չի  հաստատել ներքին կարգապահական կանոնները:
6. Խորհրդի նիստերը գումարվել են հաստատության կանոնադրությամբ նախատեսված ժամկետների խախտումով։
7. Տնօրենը Խորհրդի քննարկմանը չի ներկայացրել հաստատության 2016-2017, 2017-2018 ուսումնական տարվա ներքին գնահատման արդյունքների վերաբերյալ տեղեկանքը:
8. Ուսանողներին չեն տրամադրվել  ուսանողական տոմսեր և առաջադիմության գրքույկներ:

9. Տնօրենի 18.01.2018թ․ N 268 հրամանի համաձայն՝ 2-րդ կուրսի ուսանողն ազատվել է հաստատությունից պարտադիր զինվորական ծառայության մեկնելու կապակցությամբ՝ «Դիզայն» մասնագիտությունից։ Տնօրենի` 19.01.2018թ․ N 22 հրամանով վերականգնվել է ուսանողական իրավունքը՝ «Դիզայն» մասնագիտությամբ, մինչդեռ հաստատությունը «Դիզայն» մասնագիտությամբ լիցենզիա չունի։ Ըստ ուսումնաարտադրական գծով փոխտնօրենի գրավոր պարզաբանման «Դիզայն»-ը մի քանի մասնագիտությունների հավաքական անվանումն է։ Իրականում այդ ուսանողն ազատվել է 2-րդ կուրսի 2-րդ կիսամյակում 0213․01․4 «Գեղանկարչություն և քանդակագործություն» մասնագիտությունից և վերականգնվել է  0214․02․4 «Բրուտագործություն» մասնագիտությամբ։ Վերականգնված ուսանողը հրամանագրվել է սահմանված կարգի պահանջների խախտումներով (չի՛ կազմվել ակադեմիական տարբերությունների ցանկը, հրամանագրվել է առանց ժամանակավոր հրամանի):

10. Վերականգնված 2 ուսանողների հետ նոր պայմանագրեր չի կնքվել:
11. Տնօրենը 2017-2018 և 2018-2019 ուստարիների ուսումնական կիսամյակների ավարտին, Լիազորված մարմին չի ներկայացրել ուսանողական իրավունքի վերականգնման վերաբերյալ հաշվետվություն (թվով 6 ուսանողի):

	3.
	13,4
	ՀՀ ԿԳՆ Էջմիածնի արհեստագործական պետական ուսումնարան ՊՈԱԿ
	1. Խորհրդի ուսանողական կազմից 3 անդամների լիազորությունների դադարեցումը և Խորհրդի թափուր տեղի համալրումը իրականացվել է կարգով սահմանված ժամկետի խախտումով:
2. 2017թ. և 2018թ. տնօրենը Խորհրդի քննարկմանը չի ներկայացրել պետական ամփոփիչ ատեստավորման հանձնաժողովների նախագահների թեկնածությունները։

3. Հաստատության ուսումնական պլանները և առարկայական ծրագրերի նախագծերը խորհրդի նիստերի քննարկմանը չեն ներկայացվել:
4. Տնօրենը 4 կադրերի ընտրությունն իրականացրել է օրենսդրական պահանջների խախտմամբ. 
· 01.10.2018թ. N 29 համաձայնագրի համաձայն «Ապրանքագիտություն», «Առևտրական հաշիվ հաշվարկ, հաշվետվություններ», «Ապրանքների վաճառքի կազմակերպում», «Առևտրի հիգենայի կազմակերպում և մասնագիտական էթիկա»։ մասնագիտական առարկաները դասավանդում է  Երևանի կառավարման և ինֆորմացիոն տեխնոլոգիաների համալսարանի «Ինֆորմացիոն համակարգերը կառավարման բնագավառում» մասնագիտություն ունեցող անձ (ուսումնարանի հաշվապահը):

· Տնօրենի 30.08.2017թ. N 36 հրամանով աշխատանքի ընդունված արտադրական ուսուցման վարպետը դասավանդում է «Մեքենաշինական գծագրություն», «Համակարգչային օպերատրություն» մասնագիտական առարկաները` ունենալով Հայաստանի պետական ճարտարագիտական համալսարանի Ճարտարագիտության բակալավրի աստիճան՝ «Էլեկտրոմատակարարում» և Ճարտարագիտության մագիստրոսի աստիճան՝ «Էներգետիկա» մասնագիտություններ:

· Տնօրենի 31.08.2018թ. N 24 հրամանով  «Աշխարհագրություն», «Իրավունքի հիմունքներ», «Լանդշաֆտագիտու​թյուն և էկոլոգիայի հիմունքներ» առարկաները դասավանդողն ունի Խ.Աբովյանի անվան հայկական պետական մանկավարժական համալսարանի պատմության ուսուցչի որակավորում:  14.01.2019թ.-ից դասավանդում է միայն «Հասարակագիտություն», «Հայոց պատմություն» առարկաները։

· Տնօրենի 10.01.2019թ. N 1 հրամանով «Լանդշաֆտագիտություն և էկոլոգիայի հիմունքներ» և «Իրավունքի հիմունքներ» առարկաները դասավանդում է Խ.Աբովյանի անվան հայկական պետական մանկավարժական համալսարանի պատմության ուսուցչի որակավորում ունեցող անձ: 

5. Տնօրենի 30.08.2018թ. N 21 հրամանով 2 ուսանող հրամանագրվել են որպես ուսանող առանց հիմնական կրթության վկայականի։ Վկայականներն առկա են 31.08.2018թ.-ից (վկայականների տրման ամսաթիվ)։
6. հաստատությունում չեն պահպանվել անվճար և վճարովի ուսուցման տեղերում մրցույթի իրականացման և մրցույթի արդյունքների հրապարակման սահմանված ժամկետները:

7. 2017-2018, 2018-2019 ուսումնական տարիներին տնօրենի կողմից դիմորդների հրամանագրումը որպես ուսանող իրականացվել է սահմանված ժամկետի խախտումով։ 2018-2019 ուսումնական տարում դիմորդներից փաստաթղթերն ընդունվել են մինչև օգոստոսի 31-ը, առանց ամփոփելու առաջին փուլի արդյունքները: Անվճար և վճարովի ուսուցման տեղերում մրցույթն իրականացվել և մրցույթի արդյունքները հրապարակվել են համապատասխանաբար՝  30.08.2017թ. և 30.08.2018թ.:

8. 2016-2017, 2017-2018, 2018-2019 ուսումնական տարիներին դիմորդի փաստաթղթերն ընդունվել են սահմանված ժամկետի խախտումով։
9. 2018-2019 ուսումնական տարվա ընդունելության գործընթացը կազմակերպող ընդունող հանձնաժողովը և սպասարկող տեխնիկական անձնակազմը ստեղծվել է տնօրենի`  14.07.2018թ. N 18 հրամանով, մինչդեռ Լիազորված մարմնի կողմից ընդունելության պլանային տեղերն ըստ մասնագիտությունների հատկացվել է ՀՀ ԿԳ նախարարի 04.07.2018թ. N 666-Ա/2 հրամանով:
10. 2016-2017, 2017-2018 ուսումնական տարիների՝ տնօրենի 12.07.2016թ. N 18, 15.07.2017թ. N 30 հրամաններով ընդունող հանձնաժողովի կազմում չի ընդգրկվել նախագահի տեղակալ։
11. Տնօրենը 2016-2017 և 2017-2018 ուստարիների ուսումնական կիսամյակների ավարտին Լիազորված մարմին չի ներկայացրել ուսանողների ուսանողական իրավունքի վերականգնման վերաբերյալ հաշվետվություն:

	4.
	15,9
	ՀՀ ԿԳՆ «Երևանի Ռ. Մելիքյանի անվան պետական երաժշտական քոլեջ» ՊՈԱԿ

	1. Խորհրդի 03.11.2018թ. կայացած նիստում սահմանված կարգի խախտմամբ՝ բաց քվեարկությամբ ընտրվել է Խորհրդի նախագահ (թիվ 2 արձանագրություն): 

2. Խորհրդի 5 անդամների (2 մանկավարժական և 3 ուսանողական խորհուրդների կազմից) լիազորությունները դադարեցվել են սահմանված կարգի խախտումով: Առկա են՝ նրանց կողմից տրված պարզաբանումները անդամությունից գրավոր չհրաժարվելու վերաբերյալ: 

3. 2017-2018 ուսումնական տարում Խորհուրդը չի քննարկել և չի առաջադրել պետական ամփոփիչ ատեստավորման հանձնաժողովների նախագահների թեկնածությունները: Առկա չէ նաև տնօրենի առաջարկությունը:

4. Խորհրդի 2017 և 2018 թվականների նիստերը գումարվել են սահմանված ժամկետների խախտմամբ:

5. Տնօրենը Խորհրդի քննարկմանը չի ներկայացրել հաստատության 2017-2018 ուսումնական տարվա ներքին գնահատման արդյունքների վերաբերյալ տեղեկանքը:

6. Հաստատությունում ուսումնական պրակտիկաները, առանց կնքված պայմանագրերի, իրականացվում են հաստատությանը կից Վ. Ումր-Շատի անվան երաժշտական ստուդիայում համաձայն ՀՀ ԿԳ նախարարի 06.02.2004թ. թիվ 21-04-08/4 գրության, որում նշված իրավական դրույթները ներկայում չեն գործում:

7. 2017-2018 ուսումնական տարվա առկա (ստացիոնար) ուսուցման 2 դիմորդների փաստաթղթերն ընդունվել են (հայտարարության բացակայության դեպքում) համապատասխանաբար 04.07.2017թ. և 11.07.2017թ., մինչդեռ ընդունող հանձնաժողովը սկսել է գործել 12.07.2017թ.-ից:

8. 2016-2017, 2017-2018 և 2018-2019 ուսումնական տարիներում հաստատության անվճար և վճարովի ուսուցման տեղերում մրցույթներն իրականացվել են սահմանված ժամկետների խախտմամբ, ամփոփվել են համապատասխանաբար՝ 27.07.2016թ., 26.07.2017թ., 01.08.2018թ. և հրամանագրվել են որպես ուսանող համապատասխանաբար՝ 27.07.2016թ., 27.07.2017թ., 02.08.2018թ.:

9. Մեկ դիմորդ 13.07.2016թ. դիմել է հաստատության ընդունող հանձնաժողովին, մասնակցել մրցույթին և հրամանագրվել է որպես ուսանող 27.07.2016թ., մինչդեռ մրցույթով անցած դիմորդի անձնական գործում առկա չի եղել հիմնական ընդհանուր կրթության վկայականը, որի ստացման ամսաթիվն է՝ 09.09.2016թ.:

10. Հաստատության ուսանողներին չեն տրամադրվել առաջադիմության գրքույկներ:
11. 2016-2017, 2017-2018 և 2018-2019 ուսումնական տարիներում ընդունող հանձնաժողովների աշխատանքային պլանները կազմվել և ընդունելության գործընթացներն իրականացվել են սահմանված կարգի խախտումներով:

12. 
2016-2017 ուսումնական տարվանից մինչև ստուգման ժամանակահատվածը հաստատությունում վերականգնված 38 ուսանողների համար սահմանված կարգով չեն կազմվել նոր անձնական գործեր (առկա չեն նոր պայմանագրերը և առաջադիմության գրքույկները), ինչպես նաև նրանց վերականգնման վերաբերյալ հաշվետվությունները չեն ներկայացվել Լիազորված մարմին:
13. Տնօրենի 24.08.2017թ. № 77 և 28.08.2017թ. № 79 հրամաններով 0215.01.5 - «Երգեցողություն» մասնագիտությամբ սովորող 2-րդ կուրսի 2 ուսանողներ տեղափոխվել են անվճար ուսուցմամբ «Երաժշտության տեսություն» մասնագիտություն՝ չպահպանելով տվյալ տարվա համար սահմանված ընդունելության տեղերի ընդհանուր թիվը:
14. 2016-2017 և 2017-2018 ուսումնական տարիների ավարտին տնօրենը պետական կառավարման լիազոր մարմին չի ներկայացրել ուսանողների տեղափոխման վերաբերյալ հաշվետվություն:
15. Տնօրենի 01.02.2017թ. № 44 հրամանով Երևանի էստրադային և ջազային արվեստի պետական քոլեջի 1-ին կուրսի 1 ուսանող և 07.09.2018թ. № 3-Ա հրամանով Երևանի Ա.Բաբաջանյանի անվան պետական երաժշտամանկավարժական քոլեջի 3-րդ կուրսի 1 ուսանող տեղափոխվել և հրամանագրվել են սահմանված կարգի պահանջների խախտումներով:

	5.
	25,2
	ՀՀ ԿԳՆ «Երևանի պետական հումանիտար-տեխնիկական  քոլեջ» ՊՈԱԿ
	1. Խորհրդի անվանական կազմը հաստատվել է ՀՀ ԿԳ նախարարի 30.06.2017թ. թիվ 732-Ա/2 հրամանով:

Համաձայն հաստատության կանոնադրության՝ Խորհրդի անդամների թիվը 11 է, սակայն փաստացի Խորհուրդը բաղկացած է 12  անդամից: 

2. Խորհրդի նիստերը գումարվել են հաստատության կանոնադրությամբ նախատեսված ժամկետների խախտումներով: 
3. Հաստատության ուսումնական պլանների նախագծերը չեն ներկայացվել Խորհրդի քննարկմանը:

4. Խորհրդի 1 անդամի լիազորությունների դադարեցումը և խորհրդի անդամի թափուր տեղի համալրումն իրականացվել է կարգով սահմանված ժամկետի խախտումով:

5. ՀՀ ԿԳ նախարարի 16.10.2016թ. N888-Ա/2 հրամանի  համաձայն հաստատությանը տրվել է «Զբոսաշրջություն» մասնագիտությամբ գործունեություն իրականացնելու իրավունք  առկա ուսուցմամբ, հիմնական ընդհանուր կրթության հիմքով՝ 3,5 տարի, միջնակարգ ընդհանուր կրթության հիմքով 2,5 տարի ուսուցման տևողությամբ՝ համաձայն ՀՀ կառավարության 12,01.2006թ. N 73-Ն որոշման մեջ փոփոխություններ կատարելու մասին ՀՀ կառավարության 01.10.2015թ. N 1139-Ն որոշման: ՀՀ կառավարութան 30.03.2017թ. N 313-Ն  որոշմամբ ՀՀ կառավարության 12.01.2006թ. N 73-Ն որոշման մեջ փոփոխություններ են կատարվել. ուսուցման տևողությունը փոփոխվել է համապատասխանաբար 3 տարի և 2 տարի տևողությամբ: Փոփոխությունները չեն կատարվել հաստատության լիցենզիայում: 2016-2017 ուսումնական տարվա «Զբոսաշրջություն» մասնագիտության ուսումնական պլանը քոլեջի տնօրենի կողմից հաստատվել է 15.10.2015թ. հիմնական կրթության հիմքով՝ 3,5 տարի, միջնակարգ կրթության հիմքով՝ 2,5 տարի ուսման տևողությամբ՝ համաձայն հաստատությանը տրված «Զբոսաշրջություն» մասնագիտությամբ գործունեություն իրականացնելու թույլտվության մասին ՀՀ ԿԳ նախարարի 02.05.2012թ. N 374-Ա/Ք հրամանի՝ խախտելով «Զբոսաշրջություն» մասնագիտության պետական կրթական վերանայված չափորոշիչը հաստատելու մասին ՀՀ ԿԳ նախարարի 08.05.2015թ. N 411-Ն հրամանը:  2017-2018, 2018-2019 ուսումնական տարիների «Զբոսաշրջություն» մասնագիտության ուսումնական պլանները տնօրենի կողմից հաստատվել են համապատասխանաբար 06.05.2017թ. և 05.05.2018թ. հիմնական կրթության հիմքով՝ 3 տարի, միջնակարգ կրթության հիմքով՝ 2 տարի ուսման տևողությամբ՝ համապատասխանեցնելով «Զբոսաշրջություն» մասնագիտության պետական կրթական վերանայված չափորոշիչը հաստատելու մասին ՀՀ ԿԳ նախարարի 08.05.2015թ. N 411-Ն հրամանին՝ խախտելով «Զբոսաշրջություն» մասնագիտությամբ գործունեություն իրականացնելու թույլտվության մասին ՀՀ ԿԳ նախարարի 16.10.2016թ. N 888-Ա/2 հրամանով սահմանված ուսուցման տևողությունը, որը չի համապատասխանում ՀՀ կառավարության 12.01.2006թ. N 73-Ն որոշման մեջ փոփոխություններ կատարելու մասին ՀՀ կառավարութան 30.03.2017թ. N 313-Ն  որոշմամբ սահմանված ուսման տևողությանը: Հաստատությանը տրված լիցենզիայում նշված, ՀՀ կառավարության 12.01.2006թ. N 73-Ն որոշմամբ հաստատված մասնագիտությունների ցանկով սահմանված, «Զբոսաշրջություն» մասնագիտության պետական կրթական վերանայված չափորոշիչը հաստատելու մասին ՀՀ ԿԳ նախարարի 08.05.2015թ. N 411-Ն հրամանում և հաստատության ուսումնական պլաններում սահմանված ուսուցման տևողությունների միջև անհամապատասխանություները, որոնք հանգեցրել են խախտումների: Արդյունքում՝ 2016-2017 ուսումնական տարում խախտվել է չափորոշիչը, 2017-2018 և 2018-2019 ուսումնական տարիներում չի պահպանվել լիցենզիայով տրված ուսման տևողությունը՝ երեք ուսումնական տարիներին էլ պահպանվել է ՀՀ կառավարության որոշմամբ սահմանված ուսուցման ժամկետները:

6. Տնօրենը 6 կադրերի ընտրությունը իրականացրել է օրենսդրական պահանջների խախտմամբ.

· Տնօրենի 31.08.2017թ. N 53  հրամանով աշխատանքի որպես «Գեղագիտության հիմունքներ», «Ընդհանուր գաղափար հագուստի մասին» առարկաների/մոդուլների դասախոս ընդունված անձի հետ հետ 1 տարի ժամկետով կնքվել է աշխատանքային պայմանագիր: 2017-2018 ուսումնական տարում նրան հանձնարարվել է նաև «Ճանապարհային երթևեկության անվտանգության ապահովում» առարկան: Տնօրենի 28.08.2018թ. N 37  հրամանով նշված անձն ազատվել է աշխատանքից, իսկ 31.08.2018թ. N 100  հրամանով՝ ընդունվել: 2018-2019 ուսումնական տարում նրան տրամադրվել է «Հաշվողական տեխնիկայի և ավտոմատացված համակարգերի ծրագրավորում» մասնագիտության մասնագիտական պրակտիկայի 324 ժամ:  վերոնշյալ անձն ավարտել է Խ.Աբովյանի անվան հայկական պետական մանկավարժական համալսարանը, ունի հեռուստաֆիլմերի և հեռուստածրագրերի ռեժիսորի որակավորում: 
· Տնօրենի 31.08.2017թ. N 55 հրամանով որպես «Հայոց լեզվի և խոսքի մշակույթ» և «Զբոսաշրջային փաթեթի կազմում» առարկաների դասախոս ընդունված անձի հետ կնքվել է մեկ տարի ժամկետով աշխատանքային պայմանագիր: 2017-2018 ուսումնական տարում նրան տրամադրվել է նաև «Զբոսաշրջային ոլորտի միջազգային կարգավորումներ» մոդուլը: 20.08.2018թ. N 38 հրամանով նշված անձն ազատվել է աշխատանքից, իսկ 31.08.2018թ. N 102 հրամանով՝ ընդունվել: 2018-2019 ուսումնական տարում նրան տրամադրվել է «Զբոսաշրջություն» մասնագիտության մասնագիտական պրակտիկայի 288 ժամ: Վերոնշյալ անձն ավարտել է Խ.Աբովյանի անվան հայկական պետական մանկավարժական համալսարանը, ունի հայոց լեզվի և գրականության ուսուցչի որակավորում: 
·  Աշխատանքային հաստիքի փոփոխության վերաբերյալ հաստատության տնօրենի 31.05.2018թ. N 20 հրամանով պրակտիկայի ղեկավար նշանակված անձին 2018-2019 ուսումնական տարում տրամադրվել է «Զբոսաշրջություն» և «Հաշվողական տեխնիկայի և ավտոմատացված համակարգերի ծրագրավորում» մասնագիությունների մասնագիտական պրակտիկայի 594 ժամ: Վերջինս ավարտել է Խ.Աբովյանի անվան հայկական պետական մանկավարժական համալսարանը, ունի ուսուցչի, մանկավարժության բակալավրի աստիճան «Մշակութաբանություն» մասնագիտությամբ:

·  Տնօրենի 31.08.2017թ. N 63 հրամանով որպես լաբորանտ և 360 ժամ պրակտիկայի ղեկավար աշխատանքի ընդունված անձին 2017-2018 ուսումնական տարում տրամադրվել է «Հաշվողական տեխնիկայի և ավտոմատացված համակարգերի ծրագրավորում» մասնագիտության մասնագիտական պրակտիկայի 360 ժամ: 29.05.2018թ. N 14 հրամանով նա ազատվել է պրակտիկայի ժամերի ղեկավարի պարտականություններից: Նշված անձն ավարտել է Հայաստանի պետական ագրարային համալսարանը, ունի Գյուղատնտեսության բակալավրի աստիճան Ագրոնոմիա մասնագիտությամբ: 

· Տնօրենի 31.08.2017թ. N 70 հրամանով պրակտիկայի ժամեր տրամադրված անձին 2017-2018 ուսումնական տարում հատկացվել է «Զբոսաշրջություն» մասնագիտության մասնագիտական պրակտիկայի 360 ժամ: Քոլեջի տնօրենի 29.05.2018թ. N 13 հրամանով նա ազատվել է պրակտիկայի ժամերի ղեկավարի պարտականություններից: Վերջինս ավարտել է Երևանի պետական հենակետային բժշկական քոլեջը, ունի «Բուժքրոջ» որակավորում «Քույրական գործ» մասնագիտությամբ, ինչպես նաև՝ Երևանի պետական համալսարանը, ունի հոգեբանության բակալավրի աստիճան և ուսուցչի որակավորում «Հոգեբանություն» մասնագիտությամբ: 

· Հաստատության զինղեկը քոլեջի տնօրենի 29.08.2017թ. N 20 հրամանով ազատվել է աշխատանքից: 31.08.2017թ. N 52 հրամանով նշված անձն առանց մրցույթի ընդունվել է որպես զինղեկ և ԱԻ շտաբի պետ՝ նրա հետ կնքվել է մեկ տարի ժամկետով աշխատանքային պայմանագիր: 29.08.2018թ. N 57 հրամանով նա  ազատվել է աշխատանքից, իսկ 30.08.2018թ. N 79 հրամանով կրկին առանց մրցույթի ընդունվել է աշխատանքի որպես զինղեկ և ԱԻ շտաբի պետ՝ մեկ տարի ժամկետով: 

7. Հաստատության 2017-2018 ուսումնական տարում «Զբոսաշրջություն», «Հագուստի մոդելավորում»  «Հաշվողական տեխնիկայի և ավտոմատացված համակարգերի ծրագրավորում» մասնագիությունների առաջին կուրսերի, 2018-2019 ուսումնական տարում «Զբոսաշրջություն», «Հաշվողական տեխնիկայի և ավտոմատացված համակարգերի ծրագրավորում» մասնագիությունների երկրորդ կուրսերի ուսումնական խմբերը ձևավորվել են՝ խմբում ընդգրկելով 25-ից ավելի ուսանողներ:

8. Մեկ դիմորդ հիմնական ընդհանուր կրթության վկայականով 29.08.2017թ. դիմել է «Հաշվապահական հաշվառում» մասնագիտությամբ ընդունվելու համար: ՀՀ ԿԳ նախարարի 11.09.2017թ. N 1062-Ա/21 հրամանով «Հաշվապահական հաշվառում» մասնագիտության համար հատկացված 20 տեղը փոխարինվել է 21-ով՝ միաժամանակ հրահանգելով չգերազանցել սահմանային տեղերը: Հաստատության տնօրենի 12.09.2017թ. N 14 հրամանով նա հրամանագրվել է որպես ուսանող: 2017-2018 ուսումնական տարում «Հաշվապահական հաշվառում» մասնագիտությամբ ընդունվել է 21 ուսանող՝ գերազանցելով լիցենզիայով տրված սահմանային 20 տեղը:

9. Երևանի տարածաշրջանային թիվ 1 պետական քոլեջի նախկին ուսանողն ուսանողական իրավունքը վերականգնելու համար հաստատություն է դիմել 27.03.2018թ.: Առկա է ՀՀ ԿԳ նախարարության համաձայնությունը: Կազմվել է ակադեմիական տարբերությունների հանձնման անհատական ժամանակացույց՝ մինչև 27.04.2018թ.: Տնօրենի 29.03.2018թ. N 51 հրամանով, առանց ժամանակավոր հրաման տալու, նա մինչև ակադեմիական տարբերությունները հանձնելը, հրամանագրվել է որպես հաստատության «Հաշվապահական հաշվառում» մասնագիտության 2-րդ կուրսի ուսանող:

10. ա) Երևանի պետական հումանիտար քոլեջի նախկին ուսանողն ուսանողական իրավունքը վերականգնելու համար հաստատություն է դիմել 28.08.2017թ.: Կազմվել է ակադեմիական տարբերությունների հանձնման անհատական ժամանակացույց՝ մինչև 19.09.2017թ: Վերջինս հրամանագրվել է որպես ուսանող տնօրենի 11.10.2017թ. N 23 հրամանով: բ) Սիսիանի պետական քոլեջի նախկին ուսանողն ուսանողական իրավունքը վերականգնելու համար հաստատություն է դիմել 28.08.2017թ.: Կազմվել է ակադեմիական տարբերությունների հանձնման անհատական ժամանակացույց՝ մինչև 29.09.2017թ.: Նա հրամանագրվել է որպես ուսանող տնօրենի 11.10.2017թ. N 23 հրամանով:

11. Տնօրենը 2016-2017 ուսումնական տարվա առաջին և երկրորդ կիսամյակների ավարտին Լիազոր մարմին չի ներկայացրել հաշվետվություն ուսանողական իրավունքը վերականգնած ուսանողների վերաբերյալ: 
12. Տնօրենը 2016-2017 ուսումնական տարվա ավարտին Լիազոր մարմին չի ներկայացրել հաշվետվություն ուսանողների տեղափոխման վերաբերյալ: 

13. ա) Հաստատության «Զբոսաշրջություն» մասնագիտության երկրորդ կուրսի ուսանողն ուսումը շարունակելու համար դիմել է Երևանի տարածաշրջանային N 2 պետական քոլեջ: Ընդունող հաստատության տնօրենի համաձայնությունը տրվել է 30.08.2016թ., իսկ հաստատության տնօրենը ուսանողի տեղափոխումն ամրագրել է 15.09.2016թ. N 21 հրամանով: բ) Հաստատության «Հաշվողական տեխնիկայի և ավտոմատացված համակարգերի ծրագրավորում» մասնագիտության 2-րդ կուրսի ուսանողն ուսումը շարունակելու համար դիմել է Երևանի ինֆորմատիկայի պետական քոլեջ: Ակադեմիական տարբերությունները դրական գնահատականներով հանձնելու և ուսանողին հրամանագրելու վերաբերյալ ընդունող հաստատության տնօրենի գրությունը տրվել է 27.01.2017թ., մինչդեռ հաստատության տնօրենը ուսանողի տեղափոխումն այլ ուսումնական հաստատություն ամրագրել էր 10.01.2017թ. N 36 հրամանով:

14. Ինֆորմատիկայի պետական քոլեջի նախկին ուսանողը 16.01.2018թ. դիմել է հաստատություն «Հաշվողական տեխնիկայի և ավտոմատացված համակարգերի ծրագրավորում» մասնագիտությամբ ուսումը շարունակելու համար: Առկա չէ նախկին հաստատության համաձայնության վերաբերյալ նշագրում: Ժամանակավոր հրամանագրվելուց և սահմանված կարգով ակադեմիական տարբերությունները հանձնելուց հետո վերջինս հրամանագրվել է 21.02.2018թ. N 47 հրամանով, մինչդեռ նախկին հաստատությունից առկա 16.01.2018թ. 006 տեղեկանքում 12.01.2018թ. N 10 հրամանով արդեն ամրագրվել էր նրա տեղափոխումը: 


Ստուգման արդյունքում արձանագրվել են կրթության բնագավառը կարգավորող ՀՀ օրենսդրության պահանջների հետևյալ խախտումները (ըստ հաստատությունների տես`  աղյուսակ 3-ը):

աղյուսակ 3
	Կրթության բնագավառը կարգավորող  ՀՀ օրենսդրության պահանջների խախտումներ
	Հաստատության անվանումը

	«Կրթության մասին» ՀՀ օրենք

	44-րդ հոդվածի 4-րդ մաս. «Ավարտական փաստաթուղթը հավատարմագրված մասնագիտությունների գծով ուսումնական հաստատություններում հաջորդ աստիճանի կրթություն ստանալու համար պարտադիր պայման է:».
	ՀՀ ԿԳՆ Էջմիածնի արհեստագործական պետական ուսումնարան ՊՈԱԿ

	«Նախնական մասնագիտական (արհեստագործական) և միջին մասնագիտական կրթության մասին» ՀՀ օրենք

	11-րդ հոդվածի 2-րդ մաս.  «Արհեստագործական կամ միջին մասնագիտական կրթական ծրագրեր իրականացնող կազմակերպությունը իրավունք ունի ընդունելություն հայտարարելու լիցենզիայի առկայության դեպքում:».
	ՀՀ ԿԳՆ «Երևանի պետական հումանիտար-տեխնիկական  քոլեջ» ՊՈԱԿ

	12-րդ հոդվածի 4-րդ մաս. «… միջին մասնագիտական կրթության պետական կրթական չափորոշիչներով և կրթական ծրագրերով նախատեսված և հիմնարկներում ու կազմակերպություններում իրականացվող պրակտիկաները (ուսումնական, արտադրական, ուսումնաարտադրական, տեխնոլոգիական, նախադիպլոմային, այլն) իրագործվում են այդ հիմնարկների և կազմակերպությունների հետ կնքված պայմանագրերի համաձայն:». 
	ՀՀ ԿԳՆ «Երևանի Ռ. Մելիքյանի անվան պետական երաժշտական քոլեջ» ՊՈԱԿ



	18.1-րդ հոդվածի 21-րդ մասի, 1-ին ենթակետ. «Տնօրենը խորհրդի քննարկմանն է ներկայացնում արհեստագործական և միջին մասնագիտական ուսումնական հաստատության ... ներքին գնահատման արդյունքների վերաբերյալ տեղեկանքը, ...:».
	ՀՀ ԿԳՆ Երևանի զարդակիրառական արվեստի արհեստագործական պետական ուսումնարան ՊՈԱԿ, 
ՀՀ ԿԳՆ «Երևանի Ռ. Մելիքյանի անվան պետական երաժշտական քոլեջ» ՊՈԱԿ

	18.1-րդ հոդվածի 21-րդ մասի, 2-րդ ենթակետ.  «Տնօրենը պատասխանատու է մասնագիտական կրթության պետական կրթական չափորոշիչների (որակավորման չափորոշիչների) և կարողությունների զարգացմանը միտված մոդուլային ուսուցման ծրագրի կատարման չափանիշներն ապահովող համապատասխան կրթության և ուսուցման գործընթացի կազմակերպման,  կադրերի ընտրության համար:».
	ՀՀ ԿԳՆ Էջմիածնի արհեստագործական պետական ուսումնարան ՊՈԱԿ,
ՀՀ ԿԳՆ «Երևանի զբոսաշրջության, սպասարկման և սննդի արդյունաբերության հայ-հունական պետական քոլեջ» ՊՈԱԿ,
ՀՀ ԿԳՆ «Երևանի պետական հումանիտար-տեխնիկական  քոլեջ» ՊՈԱԿ

	20-րդ հոդվածի 3-րդ մաս. «… միջին մասնագիտական կրթական գործունեության լիցենզավորումն իրականացվում է տվյալ կրթական ծրագրի յուրաքանչյուր մասնագիտության համար առանձին:».
	ՀՀ ԿԳՆ «Երևանի պետական հումանիտար-տեխնիկական  քոլեջ» ՊՈԱԿ

	ՀՀ կառավարության 2004 թվականի հուլիսի 1-ի N 1210-Ն որոշմամբ հաստատված «Հայաստանի Հանրապետության պետական արհեստագործական ուսումնարան» պետական ոչ առևտրային կազմակերպության» օրինակելի կանոնադրության՝ 

	23-րդ կետի 4-րդ ենթակետ. «Խորհրդի անդամներից՝ … թեկնածությունն ուսումնարանի ուսանողների կազմից լիազորված մարմնին առաջադրում է ուսումնարանի ուսանողական խորհուրդը:».
	ՀՀ ԿԳՆ Երևանի զարդակիրառական արվեստի արհեստագործական պետական ուսումնարան ՊՈԱԿ

	26-րդ կետի 16-րդ ենթակետ. «Խորհուրդը Հայաստանի Հանրապետության օրենսդրությամբ, սույն կանոնադրությամբ և իր աշխատակարգով նախատեսված կարգով` տնօրենի առաջարկությամբ քննարկում է ուսումնարանի ուսումնական պլանները և առարկայական ծրագրերի նախագծերը:».
	ՀՀ ԿԳՆ Էջմիածնի արհեստագործական պետական ուսումնարան ՊՈԱԿ, 
ՀՀ ԿԳՆ Երևանի զարդակիրառական արվեստի արհեստագործական պետական ուսումնարան ՊՈԱԿ

	26-րդ կետի 17-րդ ենթակետ. «Խորհուրդը Հայաստանի Հանրապետության օրենսդրությամբ, սույն կանոնադրությամբ և իր աշխատակարգով նախատեսված կարգով` տնօրենի առաջարկությամբ քննարկում և առաջադրում է պետական ամփոփիչ ատեստավորման հանձնաժողովների նախագահների թեկնածությունները:».
	ՀՀ ԿԳՆ Էջմիածնի արհեստագործական պետական ուսումնարան ՊՈԱԿ, 
ՀՀ ԿԳՆ Երևանի զարդակիրառական արվեստի արհեստագործական պետական ուսումնարան ՊՈԱԿ

	26-րդ կետի 19-րդ ենթակետ. «Խորհուրդը հաստատում է ուսումնարանի ստորաբաժանումների կանոնակարգերը, ներքին կարգապահական և այլ կանոններ, եթե հիմնադրի որոշմամբ կամ սույն կանոնադրությամբ այլ բան նախատեսված չէ.».
	ՀՀ ԿԳՆ Երևանի զարդակիրառական արվեստի արհեստագործական պետական ուսումնարան ՊՈԱԿ

	30-րդ կետ. «Խորհրդի անդամի լիազորությունները դադարում են խորհրդի լիազորություններն ավարտվելու դեպքում կամ, եթե նա՝ 1) հրաժարական է տվել. 2) առաջադրված է եղել ուսումնարանի ուսանողական խորհրդի կողմից և կորցրել է ուսումնարանի ուսանողի կարգավիճակը. 3) առաջադրված է եղել ուսումնարանի մանկավարժական կազմի խորհրդի կողմից և կորցրել է ուսումնարանում իր աշխատանքը. 4) դատապարտվել է ազատազրկման. 5) դատարանի վճռով ճանաչվել է անգործունակ. 6) առանց հարգելի պատճառի երեք անգամ չի մասնակցել խորհրդի նիստերին. 7) մահացել է:».
	ՀՀ ԿԳՆ Երևանի զարդակիրառական արվեստի արհեստագործական պետական ուսումնարան ՊՈԱԿ

	33-րդ կետ. «Խորհրդի կազմում թափուր տեղեր առաջանալու դեպքում այն համալրվում է սույն կանոնադրության 22-րդ և 23-րդ կետերի պահանջներին համապատասխան, թափուր տեղ առաջանալուց հետո տասնօրյա ժամկետում:».
	ՀՀ ԿԳՆ Էջմիածնի արհեստագործական պետական ուսումնարան ՊՈԱԿ

	ՀՀ կառավարության 2002 թվականի հունիսի 20-ի N 1009-Ն որոշմամբ հաստատված «Հայաստանի Հանրապետության միջին մասնագիտական պետական ուսումնական հաստատությունները վերակազմակերպելու և Հայաստանի Հանրապետության պետական քոլեջների» օրինակելի կանոնադրություն` 

	22-րդ կետ. Խորհուրդը բաղկացած է ...անդամից, ...որոնց անվանական կազմը սույն կանոնադրության 23-րդ կետով սահմանված կարգով առաջադրված անձանց թեկնածությունների հիման վրա հաստատում է լիազորված մարմինը:».
	ՀՀ ԿԳՆ «Երևանի պետական հումանիտար-տեխնիկական  քոլեջ» ՊՈԱԿ

	23-րդ կետի 2-րդ ենթակետ. «Խորհրդի անդամներից՝
2) __-ին, այդ թվում՝ պետական պաշտոն զբաղեցնող, գիտության, մշակույթի և տնտեսության տարբեր ոլորտների ներկայացուցիչներ` __ (նշել խորհրդի անդամների ընդհանուր թվի 10 տոկոսը), սոցիալական գործընկերներ` ___ (նշել խորհրդի անդամների ընդհանուր թվի 25 տոկոսը), տարածքային զբաղվածության ծառայության ներկայացուցիչներ` _ (նշել խորհրդի անդամների ընդհանուր թվի 10 տոկոսը) որոշում է լիազորված մարմինը:».
	ՀՀ ԿԳՆ «Երևանի պետական հումանիտար-տեխնիկական  քոլեջ» ՊՈԱԿ

	24-րդ կետ. «Խորհուրդն իր կազմից, քվեարկությանը մասնակցած անդամների ձայների մեծամասնությամբ, փակ գաղտնի քվեարկությամբ ընտրում է խորհրդի նախագահ:».
	ՀՀ ԿԳՆ «Երևանի Ռ. Մելիքյանի անվան պետական երաժշտական քոլեջ» ՊՈԱԿ


	26-րդ կետի 2-րդ ենթակետ. «Խորհուրդը հաստատում է իր աշխատակարգը...:».
	ՀՀ ԿԳՆ «Երևանի զբոսաշրջության, սպասարկման և սննդի արդյունաբերության հայ-հունական պետական քոլեջ» ՊՈԱԿ

	26-րդ կետի 16-րդ ենթակետ. «Խորհուրդը տնօրենի առաջարկությամբ քննարկում է ուսումնարանի ուսումնական պլանները և առարկայական ծրագրերի նախագծերը:».
	ՀՀ ԿԳՆ «Երևանի պետական հումանիտար-տեխնիկական  քոլեջ» ՊՈԱԿ

	26-րդ կետ 17-րդ ենթակետ. «Խորհուրդը..տնօրենի առաջարկությամբ քննարկում և առաջադրում է պետական ամփոփիչ ատեստավորման հանձնաժողովների նախագահների թեկնածություններ:».
	ՀՀ ԿԳՆ «Երևանի Ռ. Մելիքյանի անվան պետական երաժշտական քոլեջ» ՊՈԱԿ



	27-րդ կետ. «Խորհրդի նիստերը գումարվում են առնվազն յուրաքանչյուր 3 ամիսը մեկ անգամ:«.
	ՀՀ ԿԳՆ «Երևանի զբոսաշրջության, սպասարկման և սննդի արդյունաբերության հայ-հունական պետական քոլեջ» ՊՈԱԿ,
ՀՀ ԿԳՆ «Երևանի պետական հումանիտար-տեխնիկական  քոլեջ» ՊՈԱԿ

	30-րդ կետ. «Խորհրդի անդամի լիազորությունները դադարում են խորհրդի լիազորություններն ավարտվելու դեպքում կամ, եթե նա՝ 1)հրաժարական է տվել. կամ 2)առաջադրված է եղել քոլեջի ուսանողական խորհրդի կողմից և կորցրել է քոլեջի ուսանողի կարգավիճակը. կամ 3)առաջադրված է եղել քոլեջի մանկավարժական կազմի խորհրդի կողմից և կորցրել է քոլեջում իր աշխատանքը. կամ 4)դատապարտվել է ազատազրկման. կամ 5)դատարանի վճռով ճանաչվել է անգործունակ. կամ 6)առանց հարգելի պատճառի երեք անգամ չի մասնակցել խորհրդի նիստերին. կամ 7) մահացել է:».
	ՀՀ ԿԳՆ «Երևանի Ռ. Մելիքյանի անվան պետական երաժշտական քոլեջ» ՊՈԱԿ,
ՀՀ ԿԳՆ «Երևանի պետական հումանիտար-տեխնիկական  քոլեջ» ՊՈԱԿ


	33-րդ կետ. «Խորհրդի կազմում թափուր տեղեր առաջանալու դեպքում այն համալրվում է սույն կանոնադրության 22-րդ և 23-րդ կետերի պահանջներին համապատասխան թափուր տեղ առաջանալուց հետո` 10-օրյա ժամկետում:».
	ՀՀ ԿԳՆ «Երևանի պետական հումանիտար-տեխնիկական  քոլեջ» ՊՈԱԿ

	38-րդ կետ 8-րդ ենթակետ. «Տնօրենը համաձայն տվյալ մասնագիտության պետական կրթական չափորոշչի՝ հաստատում է քոլեջում ուսուցանվող յուրաքանչյուր մասնագիտության ուսումնական պլանը, առկայության դեպքում՝ մոդուլային ուսումնական պլանը, առարկայական և (կամ) մոդուլային) ծրագրերը և դրանցում կատարում փոփոխություններ:».
	ՀՀ ԿԳՆ «Երևանի պետական հումանիտար-տեխնիկական  քոլեջ» ՊՈԱԿ

	ՀՀ կրթության և գիտության նախարարի 2011 թվականի փետրվարի 24-ի N 124 հրամանով հաստատված «Նախնական մասնագիտական (արհեստագործական) և միջին մասնագիտական պետական ուսումնական հաստատության խորհրդի ձևավորման կարգ»

	6-րդ կետ. «Հաստատության ուսանողության ներկայացուցիչներից Խորհրդի անդամության թեկնածություններ է առաջարկում Հաստատության ուսանողական խորհուրդը:».
	ՀՀ ԿԳՆ Երևանի զարդակիրառական արվեստի արհեստագործական պետական ուսումնարան ՊՈԱԿ

	8-րդ կետի 1-ին ենթակետ. Կրթության պետական կառավարման լիազորված մարմնի ներկայացուցիչներ կարող են առաջադրվել. 1) պետական պաշտոն զբաղեցնող, գիտության, մշակույթի և տնտեսության տարբեր ոլորտների ներկայացուցիչներ` 10 տոկո:».
	ՀՀ ԿԳՆ «Երևանի պետական հումանիտար-տեխնիկական  քոլեջ» ՊՈԱԿ

	10-րդ կետ. «Խորհուրդն իր կազմից (բացառությամբ ուսանողության ներկայացուցիչներից), փակ քվեարկությամբ ընտրում է Խորհրդի նախագահ` քվեարկությանը մասնակցած անդամների ընդհանուր թվի ձայների մեծամասնությամ:».
	ՀՀ ԿԳՆ «Երևանի Ռ. Մելիքյանի անվան պետական երաժշտական քոլեջ» ՊՈԱԿ



	13-րդ կետ. «Խորհրդի նիստերը գումարվում են Հաստատության կանոնադրությամբ նախատեսված ժամկետներում և դեպքերում...:».
	ՀՀ ԿԳՆ Երևանի զարդակիրառական արվեստի արհեստագործական պետական ուսումնարան ՊՈԱԿ,

ՀՀ ԿԳՆ «Երևանի Ռ. Մելիքյանի անվան պետական երաժշտական քոլեջ» ՊՈԱԿ



	ՀՀ կրթության և գիտության նախարարի 2012 թվականի ապրիլի 5-ի N 254 հրամանով հաստատված «Նախնական մասնագիտական (արհեստագործական) և միջին մասնագիտական կրթական ծրագրեր իրականացնող ուսումնական հաստատությունների ընդունելության կարգ»

	7-րդ կետ. «Առկա (ստացիոնար) ուսուցման մրցույթին մասնակցելու համար դիմորդի փաստաթղթերն ընդունվում են ընդունելության պայմանների վերաբերյալ հայտարարության հրապարակման օրվանից մինչև օգոստոսի 25-ը (Ոլորտային մասնագիտություններով` Հաստատության սահմանած ընդունելության քննության օրվանից 2 օր առաջ, բայց ոչ ուշ, քան օգոստոսի 23-ը), իսկ հեռակա ուսուցման համար՝ մինչև նոյեմբերի 25-ը:».
	ՀՀ ԿԳՆ Էջմիածնի արհեստագործական պետական ուսումնարան ՊՈԱԿ, 

ՀՀ ԿԳՆ «Երևանի Ռ. Մելիքյանի անվան պետական երաժշտական քոլեջ» ՊՈԱԿ,
ՀՀ ԿԳՆ «Երևանի պետական հումանիտար-տեխնիկական  քոլեջ» ՊՈԱԿ


	8-րդ կետ. «Անվճար և վճարովի ուսուցման տեղերում մրցույթն իրականացվում է օգոստոսի 26-27-ը...:».
	ՀՀ ԿԳՆ Էջմիածնի արհեստագործական պետական ուսումնարան ՊՈԱԿ, 

ՀՀ ԿԳՆ «Երևանի Ռ. Մելիքյանի անվան պետական երաժշտական քոլեջ» ՊՈԱԿ

	9-րդ կետ. «Ընդունելության գործընթացը կազմակերպելու նպատակով՝ Լիազորված մարմնի կողմից առկա (ստացիոնար) կամ հեռակա ընդունելության տեղերը հատկացվելուց հետո՝ 3 օրվա ընթացքում Հաստատությունում տնօրենի (ռեկտորի) հրամանով ստեղծվում է ընդունող հանձնաժողով և ընդունելության գործընթացը սպասարկող տեխնիկական անձնակազմ:».
	ՀՀ ԿԳՆ Էջմիածնի արհեստագործական պետական ուսումնարան ՊՈԱԿ

	10-րդ կետ. «10. Ընդունող հանձնաժողովի կազմում ընդգրկվում են հանձնաժողովի նախագահը՝ Հաստատության տնօրենը (ռեկտորը), նախագահի տեղակալը, պատասխանատու քարտուղարը և անդամները:».
	ՀՀ ԿԳՆ Էջմիածնի արհեստագործական պետական ուսումնարան ՊՈԱԿ

	12-րդ կետ. «Ընդունող հանձնաժողովը սույն կարգին և Հաստատության տնօրենի (ռեկտորի) հաստատած աշխատանքային պլանին համապատասխան ապահովում է`…:».
	ՀՀ ԿԳՆ «Երևանի Ռ. Մելիքյանի անվան պետական երաժշտական քոլեջ» ՊՈԱԿ,
ՀՀ ԿԳՆ «Երևանի պետական հումանիտար-տեխնիկական  քոլեջ» ՊՈԱԿ,
ՀՀ ԿԳՆ «Երևանի պետական հումանիտար-տեխնիկական  քոլեջ» ՊՈԱԿ

	19-րդ կետի 3-րդ ենթակետ. «Դիմորդը` Հաստատության ընդունող հանձնաժողովին անձամբ, իսկ անչափահաս լինելու դեպքում օրինական ներկայացուցչի (ծնողի, որդեգրողի կամ հոգաբարձուի) հետ ներկայացնում է`... կրթության մասին փաստաթղթի բնագիրը կամ պատճենը, ... :».
	ՀՀ ԿԳՆ Էջմիածնի արհեստագործական պետական ուսումնարան ՊՈԱԿ, 

ՀՀ ԿԳՆ «Երևանի Ռ. Մելիքյանի անվան պետական երաժշտական քոլեջ» ՊՈԱԿ



	46-րդ կետ. «Մրցույթով անցած յուրաքանչյուր դիմորդի համար կազմվում է անձնական գործ, որտեղ ընդգրկվում են սույն կարգի 19-րդ կետի 1-2 և 3-10 ենթակետերով նախատեսված փաստաթղթերը կամ փաստաթղթերի պատճենները, հիմնական կրթության վկայականի կամ միջնակարգ կրթության ատեստատի բնագիրը կամ նոտարական հաստատումով (վավերացված) պատճենը, իսկ առկայության դեպքում` նաև գրավոր քննական աշխատանքները, բողոքարկման դիմումները և դրանց վերաբերյալ որոշումները:».
	ՀՀ ԿԳՆ Էջմիածնի արհեստագործական պետական ուսումնարան ՊՈԱԿ, 

ՀՀ ԿԳՆ «Երևանի Ռ. Մելիքյանի անվան պետական երաժշտական քոլեջ» ՊՈԱԿ



	47-րդ կետ. «Ընդունող հանձնաժողովի համապատասխան որոշման և լրիվ ձևակերպված անձնական գործի հիման վրա Հաստատության տնօրենը մրցույթով անցած դիմորդներին 2 աշխատանքային օրվա ընթացքում հրամանագրում է որպես ուսանող:».
	ՀՀ ԿԳՆ Էջմիածնի արհեստագործական պետական ուսումնարան ՊՈԱԿ, 

ՀՀ ԿԳՆ «Երևանի Ռ. Մելիքյանի անվան պետական երաժշտական քոլեջ» ՊՈԱԿ,

ՀՀ ԿԳՆ «Երևանի զբոսաշրջության, սպասարկման և սննդի արդյունաբերության հայ-հունական պետական քոլեջ» ՊՈԱԿ

	48-րդ կետ. «Թափուր տեղերի առկայության դեպքում մրցութային հիմունքով Հաստատություն կարող է ընդունվել ընթացիկ տարում այլ մասնագիտական ուսումնական հաստատություն մրցույթով չանցած այն դիմորդը, ով մինչև տվյալ ուսումնական տարվա օգոստոսի 31-ը ներառյալ կներկայացնի սույն կարգի 19-րդ կետով պահանջված փաստաթղթերը:».
	ՀՀ ԿԳՆ «Երևանի պետական հումանիտար-տեխնիկական  քոլեջ» ՊՈԱԿ

	50-րդ կետ. «Ուսանողին հանձնվում է պայմանագրի երկրորդ օրինակը, ուսանողական տոմս և առաջադիմության գրքույկ:».
	ՀՀ ԿԳՆ Երևանի զարդակիրառական արվեստի արհեստագործական պետական ուսումնարան ՊՈԱԿ, 

ՀՀ ԿԳՆ «Երևանի Ռ. Մելիքյանի անվան պետական երաժշտական քոլեջ» ՊՈԱԿ



	51-րդ կետ. «Հաստատության ուսումնական խմբում ուսանողների թիվը սահմանվում է` առկա (ստացիոնար) ուսուցման համար մինչև 25, հեռակա ուսուցման համար` մինչև 20 մարդ:».
	ՀՀ ԿԳՆ «Երևանի զբոսաշրջության, սպասարկման և սննդի արդյունաբերության հայ-հունական պետական քոլեջ» ՊՈԱԿ,
ՀՀ ԿԳՆ «Երևանի պետական հումանիտար-տեխնիկական  քոլեջ» ՊՈԱԿ

	ՀՀ կրթության և գիտության նախարարի 2010 թվականի հոկտեմբերի 1-ի N 1455-Ն հրամանով հաստատված «Ուսանողների (ունկնդիրների) մեկ մասնագիտական ուսումնական հաստատությունից այլ ուսումնական հաստատություն տեղափոխման կարգ»

	6-րդ կետ. «…Տեղափոխումը կարող է կատարվել, եթե դրա արդյունքում, համապատասխան մասնագիտության տվյալ տարվա համար սահմանված ընդունելության տեղերի ընդհանուր թիվը պահպանվում է:».
	ՀՀ ԿԳՆ «Երևանի Ռ. Մելիքյանի անվան պետական երաժշտական քոլեջ» ՊՈԱԿ

	9-րդ կետ. «Ուսումնական հաստատությունը յուրաքանչյուր ուսումնական տարվա ավարտին պետական կառավարման լիազոր մարմնին է ներկայացրել ուսանողների տեղափոխման վերաբերյալ հաշվետվություն` նշելով տեղափոխման հիմքը, կրթական ծրագիրը, ուսուցման ձևը, մասնագիտությունը:».
	ՀՀ ԿԳՆ «Երևանի Ռ. Մելիքյանի անվան պետական երաժշտական քոլեջ» ՊՈԱԿ,
ՀՀ ԿԳՆ «Երևանի պետական հումանիտար-տեխնիկական  քոլեջ» ՊՈԱԿ

	11-րդ կետի 1-ին ենթակետ. «Ուսանողը դիմում է այն ուսումնական հաստատություն, ուր ցանկանում է տեղափոխվել և ներկայացնում է՝ տեղափոխման մասին դիմումը` տնօրենի համաձայնության նշագրումով,...:». 
	ՀՀ ԿԳՆ «Երևանի Ռ. Մելիքյանի անվան պետական երաժշտական քոլեջ» ՊՈԱԿ,
ՀՀ ԿԳՆ «Երևանի պետական հումանիտար-տեխնիկական  քոլեջ» ՊՈԱԿ

	11-րդ կետի 3-րդ  ենթակետ. «Անվճար ուսուցման համակարգում ուսումնառած ուսանողի տեղափոխման դեպքում կրթությունը կազմակերպվում է վճարովի հիմունքներով, բացառությամբ Հայաստանի Հանրապետության օրենսդրությամբ սահմանված դեպքերում արտոնություն ունեցող ուսանողների, որոնց կրթությունը շարունակվում է անվճար հիմունքներով:».
	ՀՀ ԿԳՆ «Երևանի Ռ. Մելիքյանի անվան պետական երաժշտական քոլեջ» ՊՈԱԿ

	12-րդ կետ. «Ընդունող ուսումնական հաստատության տնօրենը, համաձայնության դեպքում, տալիս է ուսանողի ընդունման ժամանակավոր հրաման, որում նշվում են ակադեմիական տարբերությունների ցանկը և դրանց մարման անհատական ժամանակացույցը: Մինչև ուսանողի տեղափոխման գործընթացի ավարտը ընդունող ուսումնական հաստատության տնօրենը իրավասու է ուսանողին ժամանակավորապես կցագրել համապատասխան խմբում և թույլատրել մասնակցելու ուսումնական պարապմունքներին..:».
	ՀՀ ԿԳՆ «Երևանի Ռ. Մելիքյանի անվան պետական երաժշտական քոլեջ» ՊՈԱԿ

	13-րդ կետ. «Ակադեմիական տարբերությունների բացակայության կամ դրանք դրական գնահատականներով հանձնելու դեպքում ընդունող ուսումնական հաստատության տնօրենն ուսանողին տալիս է համապատասխան տեղեկանք:».  
	ՀՀ ԿԳՆ «Երևանի Ռ. Մելիքյանի անվան պետական երաժշտական քոլեջ» ՊՈԱԿ,
ՀՀ ԿԳՆ «Երևանի պետական հումանիտար-տեխնիկական  քոլեջ» ՊՈԱԿ

	14-րդ կետի 1-ին ենթակետ. «Սույն կարգի 13-րդ կետով սահմանված տեղեկանքը ուսանողը ներկայացնում է իր ուսումնական հաստատության տնօրենին, որը եռօրյա ժամկետում հրամանով ամրագրում է ուսանողի տեղափոխումը։ Ուսումնական հասատությունը ուսանողին է հանձնում կամ պատվիրակված փոստով առաքում է՝ տեղափոխման մասին հրամանի պատճենը, ..:».
	ՀՀ ԿԳՆ «Երևանի Ռ. Մելիքյանի անվան պետական երաժշտական քոլեջ» ՊՈԱԿ,
ՀՀ ԿԳՆ «Երևանի պետական հումանիտար-տեխնիկական  քոլեջ» ՊՈԱԿ

	15-րդ կետ. «Ընդունող ուսումնական հաստատության տնօրենը համապատասխան փաստաթղթերի բնօրինակները ստանալուց հետո եռօրյա ժամկետում հրամանագրում է ուսանողին:».
	ՀՀ ԿԳՆ «Երևանի Ռ. Մելիքյանի անվան պետական երաժշտական քոլեջ» ՊՈԱԿ,
ՀՀ ԿԳՆ «Երևանի պետական հումանիտար-տեխնիկական  քոլեջ» ՊՈԱԿ

	17-րդ կետ. «Ընդունող ուսումնական հաստատությունում կազմվում է ուսանողի նոր անձնական գործ, որում ընդգրկվում են ուսանողի կրթության մասին վկայող փաստաթուղթը, ակադեմիական տեղեկանքը, ընդունման հրամանի պատճենը և ուսանողի հետ կնքած պայմանագիրը: Ուսանողին տրվում է նոր ուսանողական տոմս և նրա հետ կնքած պայմանագրի 2-րդ օրինակը:».
	ՀՀ ԿԳՆ «Երևանի Ռ. Մելիքյանի անվան պետական երաժշտական քոլեջ» ՊՈԱԿ

	ՀՀ կրթության և գիտության նախարարի 2011 թվականի դեկտեմբերի 5-ի N 1278-Ն հրամանով հաստատված «Նախնական մասնագիտական (արհեստագործական) եվ միջին մասնագիտական կրթական ծրագրեր իրականացնող ուսումնական հաստատություններում ուսումնառությունն անավարտ թողած անձի ուսանողական իրավունքի 
վերականգնման կարգ» 

	8-րդ կետ.  «... կամ պարտադիր զինվորական ծառայությունից զորացրված ուսանողի հետ երեք օրվա ընթացքում կնքվում է նոր պայմանագիր….:».
	ՀՀ ԿԳՆ Երևանի զարդակիրառական արվեստի արհեստագործական պետական ուսումնարան ՊՈԱԿ, 
ՀՀ ԿԳՆ «Երևանի Ռ. Մելիքյանի անվան պետական երաժշտական քոլեջ» ՊՈԱԿ 

	17-րդ կետ.  «Դիմումը(ները) ստանալուց հետո` 7 աշխատանքային օրվա ընթացքում Հաստատության տնօրենը (ռեկտորը)` սույն կարգի 10-րդ կետով սահմանված սկզբունքների և 13-րդ կետով սահմանված պահանջների ապահովման դեպքում՝ տալիս է ուսանողական իրավունքը վերականգնած ուսանողի ընդունման ժամանակավոր հրաման, որին կցվում է ակադեմիական տարբերությունների ցանկը և դրանց մարման անհատական ժամանակացույցը` ուսանողին կցագրելով համապատասխան խմբում և թույլատրելով մասնակցելու ուսումնական պարապմունքներին:».
	ՀՀ ԿԳՆ Երևանի զարդակիրառական արվեստի արհեստագործական պետական ուսումնարան ՊՈԱԿ,
ՀՀ ԿԳՆ «Երևանի պետական հումանիտար-տեխնիկական  քոլեջ» ՊՈԱԿ

	18-րդ կետ. «Ակադեմիական տարբերությունների հանձնման առավելագույն ժամկետը մեկ ամիս է: Հաստատությունը պարտավոր է անհրաժեշտ պայմաններ ստեղծել ուսանողի կողմից դասընթացների ծրագրային տարբերությունների ուսումնասիրման համար:».
	ՀՀ ԿԳՆ Երևանի զարդակիրառական արվեստի արհեստագործական պետական ուսումնարան ՊՈԱԿ

	22-րդ կետ. «Ակադեմիական տարբերությունների բացակայության կամ ակադեմիական տարբերությունները դրական հանձնելու դեպքում Հաստատության տնօրենը 3 աշխատանքային օրվա ընթացքում հրամանագրում է Հաստատությունում ուսանողական իրավունքը վերականգնած ուսանողին:». 
	ՀՀ ԿԳՆ Երևանի զարդակիրառական արվեստի արհեստագործական պետական ուսումնարան ՊՈԱԿ,
ՀՀ ԿԳՆ «Երևանի պետական հումանիտար-տեխնիկական  քոլեջ» ՊՈԱԿ

	23-րդ կետ.  «Ուսանողական իրավունքը վերականգնած ուսանողի հետ կնքվում է պայմանագիր, նրա համար կազմվում է նոր անձնական գործ, որտեղ ընդգրկվում են նաև սույն կարգի 16-րդ կետով նախատեսված փաստաթղթերը, իսկ ուսանողին տրվում է ուսանողական տոմս, առաջադիմության գրքույկ և նրա հետ կնքած պայմանագրի երկրորդ օրինակը:».
	ՀՀ ԿԳՆ Երևանի զարդակիրառական արվեստի արհեստագործական պետական ուսումնարան ՊՈԱԿ, 
ՀՀ ԿԳՆ «Երևանի Ռ. Մելիքյանի անվան պետական երաժշտական քոլեջ» ՊՈԱԿ 

	26-րդ կետ. «Հաստատությունը` յուրաքանչյուր ուսումնական կիսամյակի ավարտին, Լիազորված մարմնին է ներկայացնում ուսանող(ներ)ի ուսանողական իրավունքի վերականգնման վերաբերյալ հաշվետվություն` նշելով ուսանողական իրավունքի վերականգնման հիմքը, կրթական ծրագիրը, կիսամյակը, ուսուցման ձևը, մասնագիտությունը:».
	ՀՀ ԿԳՆ Էջմիածնի արհեստագործական պետական ուսումնարան ՊՈԱԿ,

ՀՀ ԿԳՆ Երևանի զարդակիրառական արվեստի արհեստագործական պետական ուսումնարան ՊՈԱԿ,

ՀՀ ԿԳՆ «Երևանի Ռ. Մելիքյանի անվան պետական երաժշտական քոլեջ» ՊՈԱԿ, 

ՀՀ ԿԳՆ «Երևանի պետական հումանիտար-տեխնիկական  քոլեջ» ՊՈԱԿ


Ռիսկի գնահատման, ստուգումների պլանավորման, 

վերլուծության և գնահատման վարչություն

